
提    要

本書完成於民國㈦㈩㈨年（公元 1990），是繼甘鵬雲《經㈻源流考》、皮錫瑞《經㈻

歷史》、本田成之《㆗國經㈻史》、馬㊪霍《㆗國經㈻史》、胡樸安《詩經㈻》、徐復觀《㆗

國經㈻史的基礎》、李威熊《㆗國經㈻發展史論》之後，較為完備之《詩經》㈻史。書㆗

就㆗國歷㈹各朝的㈳會背景、㈻術取向、《詩經》㈻之流派、㈹表作家及其作品逐㆒推闡；

㈾料蒐羅宏富，內容條理清晰，脈絡分明，極便讀者。

宋朝朱子主張：「今但信詩，不必信《序》」，其《詩集傳》為元、明、清㆔朝科舉考試的

主要用書。此㆒廢《序》口號，歷經清朝今文㈻派的發揚，民國㈧年（公元 1019）㈤㆕運動

以來，西㈻大量引進，以致㈩㈤〈國風〉被視為里巷㊚㊛的情歌；傳統尊《序》的說法，每每

被指為穿鑿附會，廢《序》幾乎成為定局。本書對於《詩序》持珍貴及尊重的態度，在當時不

利的環境㆘與許多著㈴㈻者的論述相牴牾，因此感到㈵別艱辛。為了辨別是非，書㆗㈲關宋

朝朱子的觀點所做的反駁著墨最多。

筆者認為《詩經》是周朝政府推行政教的重要典籍，章㈻誠所說的「《㈥經》皆史」比

較近乎情實。因此，這是㆒本引㆟進入傳統國㈻的書，不以標新立異為能事。對於㈲意探討

㆗國《詩經》㈻的讀者而言，可說是扼要的入門書籍。㉃於筆者探討㈲關《詩經》問題的論文，

則另外收錄在《詩經論文》㆒書，可視為與此書相輔相成之作。

研究國學，其途徑應取建設而不尚破壞。以國人治國學，尤應寄以愛護之深

情。其精者昌明之，闕者辨別之，不得以抨擊古人為能事也。蓋衝車巨艦，所以

衛國土；學術文化，所以延國脈，故治國學者實負國防最高之責任。近人每謂我

國古籍多為偽作，大施破壞，甚者直欲拉雜摧燒之然後快，此實國學當前之一大

危機。群經中不為世人所疑而尚目之為真者，厥為《詩經》。今姑言其真者，然後

以之衡量群經諸子，然非即以他經子之為偽也。 

考《詩經》時代，師說雖有參差，大約可斷為商初迄春秋之作品。為之詮釋

者，有子夏之《序》（《序》為子夏作，予別有說），魯齊韓毛之傳；三家之學以魯

為最先，而毛更出其前。陸磯《毛詩草木蟲魚疏》謂毛公為孫卿弟子，李斯為相，

荀卿猶存（見桓寬《鹽鐵論》）；魯申公受詩於浮丘伯，浮丘伯亦孫卿弟子（見《鹽

鐵論》）；是毛公乃秦漢間人，釋經之作更無先於《毛傳》者矣。 

至於詩經在學術上之重要，其詳有可得略說者：（一）《詩經》為最古韻文之

結集，後來騷賦詩詞之屬莫不溯源於此，允推為文學之祖。（二）《詩經》文字訓

話與小學之關係綦大，清儒講古韻得有系統者正賴此書。（三）《詩經》本身即為

經學，孟子謂《詩》亡然後《春秋》作，《詩》之美刺即《春秋》之褒貶也。《春

秋》主尊華攘夷，《詩序》亦謂〈小雅〉盡廢則四夷交侵；由此足見我種性一貫之

精神，亦萬古不變之常道也。其他古代事制思想賴以考見者難以枚舉。尤有進者，

道德修身之事，不獨尚理智，而亦重感情。詩人自抒其感，復能感人，讀者因詩

觸發，其所感在隱微，非莊言法語之責人以必從，而人自不能不為之動，故其於

文也郅美，而於化為捷。焦循《詩補疏‧序》曰：「夫詩，溫柔敦厚者也，不質直

言之，而比興言之；不言理而言情，不務勝人而務感人。故曰：興於詩，立於禮。」

此詩可為修身進德之大用，而與群經特異之處也。 

《詩經》之重要既明，欲得《詩經》之奧義，謹標二語，以明要術。首定一

尊，次除二弊。所謂定一尊者，詩之注釋，家數繁多，存《序》廢《序》，異說蠭

起。今謂學者所宜謹守者，首推子夏之《序》、毛公之《傳》，後之闡明《詩》義

者，皆當以此為折衷，此不易之理也。考攻《序》之最力者，首推宋朱子；朱子

謂今但信《詩》，不必信《序》，其言至足動人，後人受其影響亦最大。夫《序》

有如題目，今捨題而空論其詩，焉能得其真意。雖唐宋人之詩，苟失其題，且難

得其本旨，況遠古之篇什乎？詩義隱微，〈黍離〉一詩，據《序》乃知為閔宗周也，

大夫行役至于宗周，過故宮室宗廟，盡為禾黍，閔周室之傾覆徬徨不忍去而作。

苟去其《序》，竟不知其何所指，家自馳說，人各有心，果將何所底止乎？所以尊

《序》、《傳》者，即以其去古較近，其義近真也。 

所謂除二蔽者，一曰除文字之蔽。《詩》傳世緜遠，古今之異，儼若南北之殊。

蓋語言文字，非一成不變之物，乃隨時代地域而變遷者也。殊方之語，賴譯人而

通；絕代之言，恃傳注而解。不遵古傳而解經，猶不諳蜀語而自以吳音解之，其

謬豈可勝道。故不明古義而輒以今義解詩，此之謂文字之蔽。如〈小雅‧斯干〉：

「噲噲其正，噦噦其冥，君子攸寧。」《傳》云；「正，長也。冥，幼也。」箋云；

「正，晝也。冥，夜也。」後人以此解為迂，而實非迂。蓋古人辨別事物，概念

滿胡，長者居先，幼者居後，晝先夜後，遂目晝夜為長幼；此猶《爾雅》郭注謂

妯娌相呼先後，今川俗呼日為大太陽，月為二太陽，亦其比矣。《大戴禮‧誥志篇》：

虞史伯夷曰；「明，孟也；幽，幼也。」蓋孟即長之意，以明為長，以幽為幼，足

證斯義之不謬矣。觀上舉例，知古詩文義，今人視之似極無理者，若能達古人辭

言之情，則疑滯渙然冰釋矣！能不以今義害古義，而又洞曉屬文體例，斯之謂能

除文字之蔽。 

二曰除事制之蔽。古人風俗習慣，道德標準，多異於今，則所言所事相同，

而古人之意有不同於今人者矣。不明古之事制，則於古人之言不能無蔽，此之謂

事制之蔽。〈凱風〉之詩，《序》以為雖有七子之母猶不能安其室。舊說皆以為不

安於室，母欲再嫁。後人每執《孟子》「〈凱風〉，親之過小者也」一言，以為再嫁

大惡，孟子何得過小稱之。又漢明帝〈與東平王書〉有「以慰凱風寒泉之思」之

語，何以毫無忌諱羞道之意，此由不達古俗初不以再嫁為悖禮也。案出母有服，

著於《禮經》（〈喪服〉：出妻之子為母期）；鰥寡媲合，司於周官（〈地官‧媒氏〉：

司男女之無夫家者而會之）；此禮制之見諸經典者。即在兩漢之世，再嫁之舉，雖

帝王家不以為諱。漢武推恩於異父所生，光武為其寡姊湖陽公主擇壻，此往事之

昭焯在人耳目者，足以見古代不恥再嫁；古之禮教，非《儒林外史》所譏之禮教

也。能探明古代事制以究《詩》義，斯之謂能除事制之蔽。循此漸進，庶幾足以

大明經義矣。 

林生葉連聞余說而悅之。因命葉連博覽古今，涵濡眾學，勿為余說所囿。歷

數歲，遂成《中國歷代詩經學》一編，亦足見其治學之勤矣。所冀篤志不移，精

進不怠，博觀約取，以臻大成。余老矣，猶當拭目以俟之。 

中華民國八十二年二月 

潘重規 序於臺北寓居。時年八十有六。 

